
NVE si fråsegn til offentleg ettersyn av detaljreguleringsplan for 

Langeland B5 – Gnr. 324 bnr. 4 mfl. - Alver kommune  

Vi syner til brev datert 29.03.2021. Saka gjeld offentleg ettersyn av detaljreguleringsplan for Langeland 

B5. Føremålet med planframlegget er å legge til rette for utbygging av bustader, næringsbygg og 

aktivitets- og konferansesenter.  

 

Om NVE 

Noregs vassdrags- og energidirektorat (NVE) er nasjonalt sektormynde innanfor saksområda flaum-, 

erosjon- og skredfare, allmenne interesser i vassdrag og grunnvatn, og anlegg for energiproduksjon og 

framføring av elektrisk kraft. NVE har også ansvar for å hjelpe kommunane med å forebygge skader frå 

overvatn gjennom kunnskap om avrenning i tettbygde strøk (urbanhydrologi). NVE gir råd og rettleiing 

om korleis desse saksområda skal takast omsyn til ved utarbeiding av arealplanar etter plan- og 

bygningslova (pbl). Forslagsstillar har ansvaret for at desse interessene er vurdert i planarbeidet. 

 

NVE har ingen merknader til Multiconsult si skredfarevurdering 

De ynskjer (jf. e-post datert 30.04.2021) bistand frå NVE om skredfarevurderinga og oppheving av 

faresona sett i kommunedelplan for Meland.  

Vi har tidlegare hatt ein dialog med dykk knytt til skredfare og kvalitet på skredfarevurdering for 

planområdet. I e post datert 27.11.2019 sende de over ei skredfarevurdering utarbeidd av ABO plan & 

arkitektur. I vårt svar datert 29.11.2019 hadde vi nokre kritiske kommentarar og spørsmål til vurderinga. 

Vi rådde dykk til å krevje ein ny uavhengig rapport. No ser vi at Multiconsult har utarbeidd ein ny 

rapport (datert 17.01.2020) som friskmelder planområdet med omsyn på skredfare. 

NVE har ingen merknader til Multiconsult sin rapport, eller til konklusjonane i den. Skredfarevurderinga 

overprøver aktsemdområde, og då også omsynssoner i overordna plan som er basert på aktsemdområde. 

 

De bør markere flaumvegar i plankartet 

I vår tilbakemelding 29.11.2019 peika vi på at bekkane/vassvegane bør takast hand om og førast 

gjennom planområdet i opne og rett dimensjonerte løysingar. Vi ser i ROS – analysen og VA-planen at 



 
Side 2 

 

 

 

løysinga er gjort greie for. Overvatn skal gå delvis i open kanal, men og lukka under Torvvegen. De bør 

syne flaumvegane i plankartet, her under flaumvegar på overflata om lukka system skulle gå tett eller få 

for dårleg kapasitet. 

 

Med helsing 

 

Ann-Kristin Larsen 

seksjonssjef 

Toralf Otnes 

senioringeniør 

 

Dokumentet vert sendt utan underskrift. Det er godkjent etter interne rutinar. 

                         

   

   

 

  

Kopi til: 

STATSFORVALTAREN I VESTLAND 

 

 

 

 


	NVE si fråsegn til offentleg ettersyn av detaljreguleringsplan for Langeland B5 – Gnr. 324 bnr. 4 mfl. - Alver kommune

